
Shri Raghavendrasuprabhata Stotram

શ્રીરાઘવેન્દ્રસુપ્રભાતસ્તોત્રમ્

શ્રીમતે રાઘવેન્દ્રાય સર્વાભીષ્ટપ્રદાયિને ।
મન્ત્રાલયનિવાસાય ગુરુરાજાય મઙ્ગલમ્  ॥ ૧॥
સીતાપતે વિધિકરાર્ચિતકૂર્મરાજ 
ભણ્ડારિતો નૃહરિતીર્થમુનીન્દ્રલબ્ધ
આનન્દતીર્થમુનિવંશ્યયતીન્દ્રપૂજ્ય
શ્રીમૂલરામ ભવતાત્તવ સુપ્રભાતમ્ ॥ ૨॥
શ્રીરામદૂતહનુમાન્ યદુનાથદૂત

શ્રીભીમસેનવરરૌપ્યપુરાવતાર ।
શ્રીવ્યાસહૃત્પ્રિયતમામિતશુદ્ધબુદ્ધે

શ્રીમૂલરામ ભવતાત્તવ સુપ્રભાતમ્ ॥ ૩॥
બ્રહ્માજ્ઞયા દિતિકુલે બહુદોષપૂર્ણે

જાતોઽપિ ભક્તિભરિતો ભુવનં સમસ્તમ્ ।
યો પીપવો દિવિષદાં વર શઙ્કુકર્ણ

શ્રીમૂલરામ ભવતાત્તવ સુપ્રભાતમ્ ॥ ૪॥
દૈત્યેશ્વરં હરિવિરોધિ હિરણ્યકં તં

યો નીનયો હરિપદં પિતરં સ્વભક્ત્યા ।
પ્રહ્લાદમૃત્યુહરિસમ્ભવકારણાત્મન્

શ્રીમૂલરામ ભવતાત્તવ સુપ્રભાતમ્ ॥ ૫॥
સોમાન્વયોદ્ભવ સમસ્તસુરાજમૌલે

ભૂભારસંહરણતોષિતકૃષ્ણમૂર્તે ।
બાહ્લીકરાજ બહુરાજ સુધર્મધામન્

શ્રીમૂલરામ ભવતાત્તવ સુપ્રભાતમ્ ॥ ૬॥
શ્રીકૃષ્ણદેવનૃપતિસ્સકલં સ્વરાજ્યં

શ્રીરાઘવેન્દ્રસુપ્રભાતસ્તોત્રમ્

યસ્મિન્ સ્વમપ્યમલમર્પયદાત્મભક્ત્યા ।
શ્રીવ્યાસરાજ વિદુષાં વર દિવ્યમૂર્તે

શ્રીમૂલરામ ભવતાત્તવ સુપ્રભાતમ્ ॥ ૭॥
શ્રીમૂલરામપદપઙ્કજલોલભૃઙ્ગ

શ્રીપૂર્ણબોધમતરમ્યસુધાબ્ધિચન્દ્ર ।
શ્રીગૌતમાન્વયવિભાસકભવ્યસૂર્ય

શ્રીમૂલરામ ભવતાત્તવ સુપ્રભાતમ્ ॥ ૮॥
સ્વીયાન્ સમસ્તનિગમાન્ પ્રવિલોક્ય સૂક્ષ્મૈઃ

સદ્ભાષ્યસઙ્ગ્રહમિષે  યદુવર્યવક્ત્રે ।
શ્રીજૈમિનિર્યમભિપૂજયતેઽતિમોદાત્

શ્રીમૂલરામ ભવતાત્તવ સુપ્રભાતમ્ ॥ ૯॥
સ્પષ્ટાર્થકૈરનતિવિસ્તૃતસૂક્ષ્મવાક્યૈઃ

સૂત્રાર્થભાષ્યમવેક્ષ્ય ચ તન્ત્રદીપમ્ ।
વ્યાસો યશોભિરભિપૂરયતે દસાયં(?)

શ્રીમૂલરામ ભવતાત્તવ સુપ્રભાતમ્ ॥ ૧૦॥
સ્વસ્વીયશાસ્ત્રગતમર્થમતોઽધિકં ચ

દૃષ્ટ્વા યતીન્દ્રકૃતિષુ  પ્રણયાતિનમ્રામ્ ।
અર્ચન્તિ પાણિનિમુખા યમગાધબોધાઃ

શ્રીમૂલરામ ભવતાત્તવ સુપ્રભાતમ્ ॥ ૧૧॥
રમ્યા સુધાપરિમલોલ્લસિતા ચકાસ્તે

સચ્ચન્દ્રિકાપિ શુશુભે વિલસત્પ્રકાશા ।
ટીકાસ્થલેષુ રમિતૈઃ સ્ફુટભાવદીપૈઃ

શ્રીમૂલરામ ભવતાત્તવ સુપ્રભાતમ્ ॥ ૧૨॥
રમ્યાર્થરત્નપરિભૂષિતસર્વગાત્ર

સર્વાશ્શ્રુતીસ્સ્વશિરસા સહિતેન્દિરા યમ્ ।
આરોપ્ય રક્ષતિ સદા નિગમાન્તરાજ્યે

શ્રીમૂલરામ ભવતાત્તવ સુપ્રભાતમ્ ॥ ૧૪॥
શ્રીવેઙ્કટાર્યવરતિમ્મનગોપિકામ્બા-

દમ્પત્યનુત્તમતપઃફલવૈણિકાગ્ર્યઃ ।
દારિદ્ર્યદુઃખભયભઞ્જનપુણ્યમૂર્તે

શ્રીમૂલરામ ભવતાત્તવ સુપ્રભાતમ્ ॥ ૧૪॥
આનન્દતીર્થજયતીર્થકવીન્દ્રતીર્થાં

શ્રીરામચન્દ્રવિબુધેન્દ્રજયેન્દ્રતીર્થામ્ ।
આશીશ્શતં પ્રદદતિ સ્પૃહયન્તિ યસ્મૈ

શ્રીમૂલરામ ભવતાત્તવ સુપ્રભાતમ્ ॥ ૧૫॥
વાદીન્દ્રતીર્થસુમતીન્દ્રમૂખાં સ્તુવન્તિ

કર્માદિનો ગુણગણસ્તવનૈરુદારૈઃ ।
ત્વાં પશ્યતા નનુ ગૃહાણ દયાર્દ્રદૃષ્ટ્યા

શ્રીમૂલરામ ભવતાત્તવ સુપ્રભાતમ્ ॥ ૧૬॥
ગાર્હસ્થ્યમુત્તમમયાચિતલબ્ધવૃત્ત્યા

કષ્ટો નયો નિરનયો હ્યધુનાઽઽશ્રિતાન્ સ્વાન્ ।
સર્વેષ્ટલાભપુરિપુષ્ટતમાન્કરોષિ

શ્રીમૂલરામ ભવતાત્તવ સુપ્રભાતમ્ ॥ ૧૭॥
શ્રીમત્સુધીન્દ્રવરયોગિસરસ્વતીભ્યાં

સંપ્રેરિતો યતિરભૂર્બહુના શ્રમેણ ।
મન્ત્રાન્ વહસ્યનુદિનં સ્વગતીન્ પુનાસિ

શ્રીમૂલરામ ભવતાત્તવ સુપ્રભાતમ્ ॥ ૧૮॥
ગઙ્ગાદિપુણ્યસરિતઃ  પ્રણયાતિબદ્ધાઃ

સદ્રત્નહેમજલકુમ્ભશતૈરિદાનીમ્ ।
ત્વાં સ્નાપયન્તિ વિધિવત્ત્યજ યોગનિદ્રાં

શ્રીમૂલરામ ભવતાત્તવ સુપ્રભાતમ્ ॥ ૧૯॥
મન્દારપુષ્પદધિકુઙ્કુમમુખ્યવસ્તુ

પ્રત્યર્પ્ય મઙ્ગલકરં  વનિતા મુનીનામ્ ।
નીરાજનં વિદધતેઽદ્ય સુરત્નદીપૈઃ

શ્રીમૂલરામ ભવતાત્તવ સુપ્રભાતમ્ ॥ ૨૦॥
એતે ચ કશ્યપમુખા મુનયઃ શ્રુતિસ્થૈઃ

આશીર્વચોભિરધુનાઽઽશિષમર્પયન્તિ ।
લબ્ધાશિષં વરમથાર્થિજનાય  દદ્યાઃ

શ્રીમૂલરામ ભવતાત્તવ સુપ્રભાતમ્ ॥ ૨૧॥

એતે નૃપા ધનચયં બહુવાહનસ્થા-
માનીય દર્શનકૃતે બહિરાવસન્તિ ।

તાન્પાવયાદ્ય કૃપયા નિરપેક્ષયોગિન્
શ્રીમૂલરામ ભવતાત્તવ સુપ્રભાતમ્ ॥ ૨૨॥

એષા સમસ્તજનતા પરરાત્રકાલે
શીતાર્દિતાપિ   દધતી વસનં જલાર્દ્રમ્ ।

ત્વાં સેવતેઽથ પરિપૂરય તત્તદિષ્ટં
શ્રીમૂલરામ ભવતાત્તવ સુપ્રભાતમ્ ॥ ૨૩॥

શ્રીમૂલરામ જય દિગ્વિજયાખ્ય રામ
વૈકુણ્ઠવાસમથ પૂજયિતું સમેહિ ।

સર્વેઽપ્યમી વિધિકરા વિહિતાત્મકૃત્યાં
શ્રીમૂલરામ ભવતાત્તવ સુપ્રભાતમ્ ॥ ૨૪॥

ધન્યા ઇમે તવ ગુણસ્તવનૈરસઙ્ખ્યૈઃ
કણ્ઠોદ્ગતૈર્દશદિશામશુભં હરન્તિ ।

શ‍ૃણ્વન્તિ દેવસુજના નતકન્ધરેણ
શ્રીમૂલરામ ભવતાત્તવ સુપ્રભાતમ્ ॥ ૨૫॥

છાત્ત્રા ઇમે પરિમલાદિનિબન્ધપાઠ્ય-

ભાગાવલોકનકૃતઃ પઠનાય સજ્જામ્ ।
ઉત્તિષ્ઠ પાઠય સુધામધુરારવેણ

શ્રીમૂલરામ ભવતાત્તવ સુપ્રભાતમ્ ॥ ૨૬॥
શાસ્ત્રેષુ પૂર્ણધિષણા અપિ પણ્ડિતાસ્તે

દ્વાર્યાસતે સ્વબહુસંશયયાપનાય ।
ઉત્તિષ્ઠ છિન્ધિ હૃદયસ્થિતસંશયાંસ્તાન્

શ્રીમૂલરામ ભવતાત્તવ સુપ્રભાતમ્ ॥ ૨૭॥
મન્ત્રાલયે સુરુચિરે વરતુઙ્ગભદ્રા -

તીરં ગતે સકલદૈવતસન્નિધાને ।
વૃન્દાવને નિવસતે ગુરવેઽર્પિતોઽહં 

શ્રીમૂલરામ ભવતાત્તવ સુપ્રભાતમ્ ॥ ૨૮॥
સન્તાનસમ્પદતિશુદ્ધવિરક્તિભક્તિ-

વિજ્ઞાનમુક્તિમુખસર્પફલપ્રદાતઃ ।

વાગ્દેહસૌષ્ઠવકરાતિપવિત્રમૂર્તે
શ્રીમૂલરામ ભવતાત્તવ સુપ્રભાતમ્ ॥ ૨૯॥

ચિન્તામણિસ્સુરતરુસ્સુરધેનુપૂર્વા
ભક્તેષ્ટદાનકુશલે ત્વયિ નમ્રનમ્રામ્ ।

સ્વીયે પદે સમભિષિચ્ય સમર્ચયન્તિ
શ્રીમૂલરામ ભવતાત્તવ સુપ્રભાતમ્ ॥ ૩૦॥

નાનર્તિ  ભક્તિભરપૂરિતદાસગોષ્ઠી
વિસ્મૃત્ય દેહમુત લોકમિમં સ્મરન્તી ।

ત્વાં સ્મારયન્ત્યતુલનારદગાનગોષ્ઠીં
શ્રીમૂલરામ ભવતાત્તવ સુપ્રભાતમ્ ॥ ૩૧॥

ખઞ્જોઽપિ રાવતિ જડઃ કવિતાં વિધત્તે
મૂકોઽપિ વક્તિ બહુ પશ્યતિ સર્વમન્ધઃ ।

એડશ્શ‍ૃણોતિ કૃપયા તવ પશ્ય લીલાં
શ્રીમૂલરામ ભવતાત્તવ સુપ્રભાતમ્ ॥ ૩૨॥

વૃન્દાવનેષુ જગતીતલમધ્યગેષુ
સર્વેષુ સન્નિહિતયા બહુરમ્યમૂર્ત્યા  ।

સર્વેષ્ટમાકલય સન્ત્યજ ભૂમિશય્યાં
શ્રીમૂલરામ ભવતાત્તવ સુપ્રભાતમ્ ॥ ૩૩॥

શ્રીકૃષ્ણભક્તિમતુલામવલમ્બમાને
સર્વાસ્તિ શક્તિરિતિ ડિણ્ડિમઘોષપૂર્વમ્ ।

યો બૂબુધઃ(?) સ્વમહિમાતિશયપ્રકાશૈઃ
શ્રીમૂલરામ ભવતાત્તવ સુપ્રભાતમ્ ॥ ૩૪॥

તં ત્વત્સમં વિદધતો ભવતઃ પ્રભાવં
દૃષ્ટ્વા જહાતિ જનતા ખલુ નાસ્તિકત્વમ્ ।

આસ્તિક્યવર્ધન જગદ્ગુરુવર્ય ભૂમ્ના
શ્રીમૂલરામ ભવતાત્તવ સુપ્રભાતમ્ ॥ ૩૫॥

ઐરાવતપ્રમુખદૈવતવાહનાનિ
સિદ્ધાનિ સર્વવિબુધૈરભિયાપિતાનિ ।

તેષુ સ્થિતો મહિગતો દિશ ભક્તકામાન્
શ્રીમૂલરામ ભવતાત્તવ સુપ્રભાતમ્ ॥ ૩૬॥

શ્રીરાઘવેન્દ્રસુપ્રભાતસ્તોત્રમ્

એત્યેતિ ભક્તિભરિતાસ્સુજયેન્દ્રતીર્થા
વૃન્દાવનોદ્ભવસમાત્રિશતે મહેઽસ્મિન્ ।

અઞ્ચન્તિ હેમકવચેન ગુરો સમેહિ
શ્રીમૂલરામ ભવતાત્તવ સુપ્રભાતમ્ ॥ ૩૭॥

શ્રીરાઘવેન્દ્ર ભવતાત્તવ સુપ્રભાતં
ત્વત્સુપ્રભાતપઠનસ્ય સુખં પ્રભાતમ્ ।

ભૂયાત્ત્વદીયકૃપયા મમ સુપ્રભાતં
ત્વત્સુપ્રભાતકવનસ્ય ચ સુપ્રભાતમ્ ॥ ૩૮॥

યેનોદ્ધૃતઃ પાપકૂપાલ્લક્ષ્મીનારાયણાભિધઃ ।
અઞ્ચામ્યહમુપાધ્યાયસ્સુપ્રભાતેન તં ગુરુમ્ ॥ ૩૯॥
ઇતિ શ્રીરાઘવેન્દ્રસુપ્રભાતં સમાપ્તમ્ ।

At times, the refrain shrImUlarAma is changed to shrIrAghavendra.

